
A U R K I B I D E A

B SAILA:

Foru lege proposamenak:

—Foru Lege proposamena, 1936ko kolpe militarraren ondorioz eraildako Nafarroako herritarrak omendu eta

haiei ordain morala ematekoa. Izquierda-Ezkerra parlamentu-taldeak aurkeztu du (3. or.).

E SAILA:

Jabeldurak, mozioak eta adierazpen politikoak:

—Jabeldura, Hezkuntza Departamentuaren politika orokorrari buruzkoa, Foru Komunitateko herri eta esko-

latze-eremuen eskolatze-beharrizanen araberako hezkuntza-azpiegitura publikoei dagokienez, Marisa De

Simón Caballero andreak egina (9. or.).

—Mozioa. Horren bidez, Nafarroako Gobernua premiatzen da Vianako Printzea Sariei izena aldatu eta “Kul-

turako Nafarroa Saria”, “Elkartasuneko Nafarroa Saria” eta “Mendekotasunaren Arretako Nafarroa Saria”

gisa izenda ditzan. Izquierda-Ezkerra parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da beharrezkoak diren neurriak har ditzan, Cin-

truenigoko udal dermioan Iruña-Madril errepideko bidegurutzearen alternatibako lanak lehenbailehen egi-

teko. Maite Esporrín Las Heras andreak aurkeztu du (11. or.).

—Mozioa. Horren bidez, Nafarroako Gobernua premiatzen da manten ditzan abokatuen elkargoekiko lanki-

detza hitzarmenak, Emakumearentzako Laguntza Juridikoaren Zerbitzua indartzeko. Bikendi Barea Aies-

taran jaunak aurkeztu du (12. or.).

—Mozioa. Horren bidez, Nafarroako Gobernuari eskatzen zaio Leitzako Maxurrenea etxeari kultur erabilera

emateko. Bildu-Nafarroa eta Aralar-Nafarroa Bai parlamentu-taldeek aurkeztu dute (13. or.).

—Adierazpen instituzionala, zeinaren bidez babesten baita Francisco Etxeberriaren hautagaitza Vianako

Printzea 2013 Sarirako. Eledunen Batzarrak onetsia (16. or.).

—Erabakia. Horren bidez, Nafarroako Gobernua premiatzen da hitzarmen bat sina dezan Nafarroako Mendi

Federazioarekin Mendiko Bideen Sarea mantendu eta hobetzeko, eta abian jar dezan larrialdiko mendi-

aterpeetan inbertsioak egiteko programa bat. Landa Garapeneko, Ingurumeneko eta Toki Administrazioko

Batzordeak onetsia (17. or.).

—Erabakia. Horren bidez, Nafarroako Gobernua premiatzen da indartu ditzan “Julián Gayarre” eta “Pablo

Sarasate” nazioarteko lehiaketak. Kulturako, Turismoko eta Erakunde Harremanetako Batzordeak onetsia

(17. or.).

F SAILA:

Galderak:

—Galdera, jakitekoa babes ofizialeko zenbat etxebizitzatan izan diren kaleratzeak, Maite Esporrín Las Heras

andreak egina (18. or.).

—Galdera, euskaltegi publikoei eta herri ekimenekoei buruzkoa, Bikendi Barea Aiestaran jaunak egina

(19. or.).

—Galdera, jakitekoa zer neurri hartu dituen edo hartzeko asmoa duen Nafarroako Gobernuak Nafarroan

Merkataritza arautzen duen uztailaren 12ko 17/2001 Foru Legearen hirugarren xedapen gehigarria bete-

tzeko, Manu Ayerdi Olaizola jaunak egina (19. or.).

—Galdera, jakitekoa zer neurri hartu dituen edo hartzeko asmoa duen Nafarroako Gobernuak Nafarroan

Merkataritza arautzen duen uztailaren 12ko 17/2001 Foru Legearen laugarren xedapen gehigarria betetze-

ko, Manu Ayerdi Olaizola jaunak egina (20. or.).

B saila:
FORU LEGE PROPOSAMENAK

Foru Lege proposamena, 1936ko kolpe militarraren ondorioz eraildako

Nafarroako herritarrak omendu eta haiei ordain morala ematekoa.

Nafarroako Parlamentuko Mahaiak, 2013ko
apirilaren 22an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Izquierda-Ezkerra parlamentu-taldeak 1936ko
kolpe militarraren ondorioz eraildako Nafarroako
herritarrak omendu eta haiei ordain morala emate-
ko Foru Lege proposamena aurkeztu du.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin 1936ko kolpe militarraren
ondorioz eraildako Nafarroako herritarrak omendu
eta haiei ordain morala emateko Foru Lege propo-
samena.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2013ko apirilaren 22an

Lehendakaria: Alberto Catalán Higueras

1936ko kolpe militarraren ondorioz

eraildako Nafarroako herritarrak

omendu eta haiei ordain morala ema-

teko Foru Lege proposamena

ZIOEN AZALPENA

Bidegabekeria bat aitortu eta biktimak babeste-
ak botere publikoen lehentasunezko helburu bat
izan behar du zuzenbide estatu batean. Hori dela
eta, berebiziko garrantzia dauka eragindako kaltea
konpontzeak, babesgabetasun egoera aitortzeak
eta eskueran dauden bitarteko guztiak jartzeak
egindako kaltea konpontzeko, aitortzeko, gogora-
tzeko eta gainditzeko.

Nafarroan, frankismoaren biktimek babesgabe-
tasuna pairatu zuten, de facto, 2003ko martxoaren
10era arte. Egun hartan, Nafarroako Fusilatuen
Senitartekoen Elkarteak eta Alargunen Herria
Elkarteak izandako ekimenez, adierazpen bat
onetsi zuen Nafarroako Parlamentuak, “1936ko
kolpe militarraren ondorioz eraildako Nafarroako
herritarrak omendu eta dagokien ordain morala
ematekoa”. Adierazpen hori mugarri bat izan zen
1936ko estatu kolpe militarraren biktimen aitorpe-
nerako, baina, batez ere, erakundeen lehenengo
ahalegina izan zen frankismoaren biktimek egia,
ordaina eta justizia izateko daukaten eskubidea
aitortzeko eta azpimarratzeko.

Nafarroan, gogorarazi beharra dago, ez zen
gerra zibilik izan, ez zen guda-trintxeretan aurrez
aurre jarritako bandorik egon. Nafarroako Foru
Komunitatean, ezberdin pentsatze hutsarengatik,
3.400 pertsona baino gehiago erail zituzten, eta
foru lege honen xedea da kalte horrengatiko ordai-
na ematea, ahal den neurrian, eta ahanztura insti-
tuzionaleko urteak zuzentzea.

Kontuan hartu beharra dago gerra zibil guztiek
desoreka bat eragiten dutela memorian, zeren eta
irabazleek beren ikurrak, estandarteak eta legeak
inposatzen baitizkiete galtzaileei. Halere, urte
batzuen buruan, gizarte gehienetan, adiskidetzea,
hurbilketa gertatzen da, eta memoriaren desoreka
berandu baino lehen desagertzen da. Alabaina,
Espainian, gerra zibilaren ondoren, diktadura
luzea etorri zen, eta, horrenbestez, desoreka izu-
garria gertatu zen irabazleen eta galtzaileen
memoriaren artean.

Gertatutakoaren bertsio ofizial bakarra 1939.
urtean ezarritako erregimenak prestatu eta Espai-
niako gizarteari helarazitakoa izan zen. Gainera,
Amnesty International-ek 2005eko uztailaren 18ko
txostenean zioen bezala, “erregimen frankista
amaiturik, krimen horiek ez ziren inpartzialtasunez
argitu, eta ordainik eman ez zitzaien biktimen
eskubideak ere ez ziren aintzat hartuak izan”.



Erailketaz gainera, eraildakoen senideek amai-
gabeko lazeriak pairatu behar izan zituzten. Dikta-
dura batek berezko dituen beheramenduei, seni-
deen desagerpena gehitu behar izan zitzaien. Eta
horixe da, hain zuzen ere, foru lege honen helburu
eta oinarri nagusietako bat: ahal den guztian ozto-
patzea garai hartan exekutatutako pertsonen
desagerpenak iraun dezan. Nafarroa bezalako
erkidego batek ezin du gogoan hartu gabe utzi
arazo humanitario hori. Hori dela eta, foru lege
honetan babes- eta bilaketa-neurriak garatzen dira
desagertutako pertsona horiek aurkitzeko.

Nafarroako memoria historikoaren berreskura-
pena, zeina, azken batez, memoria kolektiboaren
berreskurapena baita, 70eko hamarkadan hasi
zen eta haren helburuetako bat lortu zen Sartagu-
dako Memoriaren Parkea inauguratzearekin. Urte
hauetan, 2003ko martxoaren 10ean onetsitako
adierazpen instituzionalak aitortzen duen moduan,
“Franco diktadorearen heriotzaren ondoren, maiz
hildakoen ahaideek eta lagunek atera zituzten hilo-
tzak ezpondetatik, soroetatik edo paretetatik. Dena
egun-argiz egin zuten, hurbilenganako maitasunez
eta duintasunez, baina aitorpen ofizialik gabe.”

Hori dela eta, azpimarratu beharra dago ezen,
Nafarroako fusilatuen senideak bildu dituzten
elkarteek gorpu desagertuak bilatzeko eta aurki-
tzeko lanak egin dituztenean, azken urteetan
laguntza ofizialarekin, ez diotela konponbidea
eman arazo partikular bati, arazo kolektibo bati
egin baitiote aurre, gizarte osoaren arazo bati,
gure imaginario kolektiboaren eta gure memoria
demokratikoaren arazo bati. Azken batean, elkarte
horiek, jada 70eko hamarkadatik, erakunde publi-
koek aurre egin beharreko eginbehar bat bete dute
haien ordez.

Horri dagokionez, Nazio Batuen 47/133 Ebaz-
penak (1992ko abenduaren 18ko Batzar Nagusiak
hartutakoa) Pertsona Guztiak Desagerpen Behar-
tuen aurka Babesteari buruzko Adierazpena onetsi
zuen, eta adierazi zuen desagerpen behartuek
zuzenbidearen nagusitasuna, giza eskubideak eta
oinarrizko askatasunak, errespetatzen dituen
gizarte ororen balio sakonenak ukitzen dituztela,
eta haien praktika sistematikoa gizateriaren aurka-
ko krimena dela. Ebazpenak, desagerpen behar-
tuen prebentzioa eta amaiarazpena jasotzeaz gai-
nera, ikerketak ere hartzen ditu bere barrenean,
desagertutako pertsonen berri izan bezain laster
egitekoak, desagerpena gertatu zenetik ikgarotako
denbora kontuan hartu gabe.

Foru lege honek erantzuten dio diktadura fran-
kistaren biktimak babesteko betebehar humanita-
rioari, baina, horretaz gainera, honakoei ere erre-
paratzen die: arestian adierazi dugun eta 2003ko

martxoaren 10ean onetsi zen “36ko gerraren
ondorioz fusilatutako herritar nafarrak omentzea-
ren eta haiei dagokien ordain morala ematearen
aldeko adierazpenari”; Gerra zibilean eta diktadu-
ran jazarpena edo indarkeria pairatu zutenen
eskubideak aitortu eta zabaldu eta haien aldeko
neurriak hartzeari buruzko abenduaren 26ko
52/2007 Legean zehaztutakoari; eta Europako
Kontseiluaren Parlamentu-biltzarrak 2006ko mar-
txoaren 17an Parisen adierazitakoari –izan ere,
Espainian 1936tik 1975era bitarte giza eskubideen
aurka egindako bortxaketa larriak salatu zituen–.

Foru lege honek, I. titulu osoan, hilobien eta
desagerpenen fenomeno konplexuari aurre egite-
ko babes-esparrua, prozedura eta tresna egokiak
ezartzen ditu.

Horretarako, hilobi-mapa dinamiko bat, etenga-
be berritua, egiteko beharra zehazten da. Hori,
izan ere, ezinbesteko ekintza bat da, zeren eta ez
baitago datu fidagarririk ez desagertuen kopuruari
buruz, ez eta Nafarroako lurraldean dauden hilobi
motei buruz ere.

Gainera, Nafarroan hilobi-mapa bat egitearen
helburuetako bat da gizarteari errealitate hori eza-
gutzera ematea eta egia argitzen laguntzea. Horre-
tarako, behar diren tresnak ezarri beharko dira
hilobiratze klandestinoak dituzten tokiak babestu
eta zaintzeko neurriak hartzera bideratuak, espoli-
azioa, istripuak edo bestelako gertakariak saiheste
aldera.

Elementu berezi gisa, garrantzitsua da, gaine-
ra, bi fenomeno bereziri araugintzaren esparrutik
ekitea: Alfontso XII.aren Gotorleku edo Ezkabako
Gotorlekuan presondegi bat egotea eta frankismo-
aren esklaboen lan-eremuak. Beharrezkoa da
horretan jardutea, bi arlo horietan aurrera eraman-
dako errepresioaren tamainarengatik ez ezik, fami-
lia askorentzat gotorlekuak eta espetxeratze-ere-
muek dauzkaten inplikazioengatik ere.

Bidezkoa da, halaber, Nafarroako Parlamentu-
aren 2003ko martxoaren 10eko adierazpenean
jaso zen bezala, “Nafarroako erakundeek baliabi-
deak jartzea askatasunaren aurkako elementu sin-
bolikoak, denok gainditu nahi dugun iragan horren
adierazle ere direnak, desagerrarazteko”. Horri
dagokionez, berretsi eta osatu beharra dago Nafa-
rroako Sinboloei buruzko apirilaren 4ko 24/2003
Foru Legeko xedapen iragankor bakarrak eta
Gerra zibilean eta diktaduran jazarpena edo indar-
keria pairatu zutenen eskubideak aitortu eta zabal-
du eta haien aldeko neurriak hartzeari buruzko
abenduaren 26ko 52/2007 Legeko 15. artikuluak
ezarritakoa, zeren eta urteak igaro diren arren,
kendu beharko liratekeen sinbolo batzuk bai bai-

Nafarroako Parlamentuko A.O. / VIII. legegintzaldia 44. zk. / 2013ko apirilaren 29a

4



taude oraindik ere, biktimentzat eta gizarte demok-
ratikoaren balioentzat laidogarri izateagatik.

Foru lege honek, azkenik, “memoria historikoa-
ren berreskuratzea” kontzeptua ulertzen du ahale-
gin gisa, desagertutako pertsonen gorpuzkiak
berreskuratzeko eta, azken batez, diktadura fran-
kista sozialki eta instituzionalki legitimaziorik gabe
uzteko; eta horrez gain, estatu-kolpe frankistaren
biktima izan ziren pertsonen aitorpen publiko eta
ontze moralerako araugintza-ahalegin gisa.

ATARIKO TITULUA.

Xedapen orokorrak

1. artikulua. Xedea

1. Foru lege honen xedea da 1936ko uztailaren
18tik aurrera izan zen kolpe militarraren ondorioz
Nafarroan erail zituzten pertsonen memoria histo-
rikoa berreskuratzea, eraildako pertsonen memo-
ria aitortuz eta onduz.

2. Halaber, foru lege honek erraztasunak eman
nahi ditu Nafarroan garai horretan gertatutakoak
ezagut daitezen.

3. Ezartzea 1936ko kolpe militarraren ondorioz
eraildako pertsonen senitartekoek eskubidea dute-
la beren senitartekoak lurpetik ateratzeko eta duin-
tasunez hilobiratzeko.

2. artikulua. 1936ko kolpe militarraren ondori-
oz eraildako pertsonak lurpetik ateratzeko eskubi-
dea.

1. 1936ko kolpe militarraren ondorioz eraildako
pertsonen senitartekoek eskubidea izanen dute
beren senitartekoak lurpetik ateratzeko eta duinta-
sunez hilobiratzeko. Nafarroako Gobernuak beha-
rrezkoa den laguntza ekonomikoa eta teknikoa eta
giza laguntza eman beharko du ikerkuntza eta lur-
petik ateratzeko prozesu osoan zehar, jarduera
horrek eragindako gastuak Nafarroako Gobernuak
bere gain hartuta.

3. artikulua. Neurriak

1. Honakoak izanen dira erkidegoko Administra-
zioak 1. artikuluan adierazitako helburuak betetze-
ko aurrera eraman beharreko neurriak:

a) Lurpetik ateratzeari buruzko protokoloa one-
tsi eta hilobi-mapa bat egitea.

b) Zuzenean jardutea desagertutako pertsonen
gorpuzkiak berreskuratzeko.

c) Lurperatze tokiak zaintzea, seinaleztatzea
eta babestea.

d) Egon litezkeen aipamen eta sinbolo frankis-
tak kentzea.

e) Hitzarmenak eta bestelako tresnak garatzea
Nafarroan diktadura frankistan zehar gertatutako-
ak aztertzeko eta ezagutzeko.

f) Frankismoaren biktimak gogoratzeko dauden
monumentuak babestea, eta pertsona horiek ain-
tzatesteko adierazpen eta aipamenak sustatzea.

2. Aurreko idatz-zatian zehaztutako jarduketak
udalekin, fusilatuen senitartekoen elkarteekin eta
entitate akademikoekin lankidetzan arituz erama-
nen dira aurrera.

3. Nafarroako Aurrekontu Orokorretan foru lege
honen helburuak betetzeko behar diren kontusai-
lak ezarriko dira; kasua bada, entitate publiko eta
pribatuentzako behar diren diru-laguntzen bitartez.

4. artikulua. Memoria Historikoaren arloko
Koordinazio Batzorde Teknikoa

1. Arloan eskumenak dauzkan departamentua-
ren menpean, Memoria Historikoaren arloko Koor-
dinazio Batzorde Teknikoa eratuko da. Honako
eginkizunak izanen ditu:

a) Elkarte, erakunde akademiko eta entitate
publikoen jarduketak koordinatzea, foru lege hone-
tan ezarritakoa zuzen bete dadin.

b) Memoria historikoaren arloko planak egitea,
arau-garapenean parte hartzea eta bidezko diren
gomendioak onestea.

2. Batzordearen osaera erregelamendu bidez
zehaztuko da. Nolanahi ere, honako hauen ordez-
kariak edukiko ditu: Nafarroako Parlamentua,
Nafarroako administrazio publikoak, fusilatuen
senideak ordezkatzen dituzten elkarteak eta histo-
riaren, auzitegiko medikuntzaren eta arkeologiaren
arloekin lotutako entitate akademiko eta profesio-
nalak.

I. TITULUA

Desagertutakoak direla-eta administrazio

publikoek dauzkaten betebeharrak

5. artikulua. Hilobi-mapa

1. Gerra zibilean eta diktaduran jazarpena edo
indarkeria pairatu zutenen eskubideak aitortu eta
zabaldu eta haien aldeko neurriak hartzeari buruz-
ko abenduaren 26ko 52/2007 Legeko 12.2 artiku-
luan ezarritakoaren babesean, foru erkidegoko
Administrazioak Nafarroako hilobi komunen mapa
eginen du.

2. Lan horretan honakoak jaso beharko dira:
plaken, monolitoen nahiz bestelako sinbologiaren
bitartez identifikatutako hilobiratzeak eta oraindik
ere identifikatu gabe daudenak; nahita edo nahi
gabe lurpetik ateratzeak gertatu direneko tokiak;

eta oraindik ere deskubritzeko daudenak. Lan hori
urtero osatuko da, lortzen den informazio guztiare-
kin; Nafarroako Gobernuak horretarako kontusail
bat ezarriko du aurrekontuan.

3. Horren emaitza den lanarekin, lurraldeko
hobien inbentario bat eginen da, lurpetik ateratze-
ak egiteko nahiz toki horiei babesa edo duintasuna
emateko bidezko diren neurriak ahalbidetze alde-
ra.

4. Hilobi-mapa hori publikoa izanen da, eta
interesa duten pertsona eta entitate guztiek esku-
ratu ahalko dute.

6. artikulua. Lurpetik ateratzeetarako protoko-
loa

1. Nafarroako Gobernuak, Justizia Ministerioa-
rekin lankidetzan, diktadura frankistaren biktimen
lupetik ateratzeei buruzko jarduketa-protokolo bat
onetsiko du, irailaren 26ko PRE/2568/2011 Agindu-
aren xedapenak egokituz. Agindu horren bitartez,
argitara ematen da Ministroen Kontseiluaren
2011ko irailaren 23ko Erabakia, zeinak agintzen
baitu gerra zibilaren eta diktaduraren biktimen lur-
petik ateratzeetarako jarduketa protokoloa Estatu-
ko Aldizkari Ofizialean argitara dadila.

2. Akzio publikoa aitortzen da Nafarroako admi-
nistrazio publikoei eskatzeko hilobiak aurkitzeko
eta lurretik ateratzeak egiteko prozedurari hasiera
emateko, protokolo horretan ezarrita dagoenaren
arabera. Gorpuzkiak aurkitu eta haiek hobietatik
atera eta lekualdatzeko gastuak Nafarroako Aurre-
kontu Orokorren kargura ordainduko dira.

3. Lankidetza hitzarmen bat sinatuko da Iruñe-
ko Udalarekin, propio prestatutako toki batean hilo-
biratzeko desagertutako eta hobitik ateratako per-
tsonak, beren senitar tekoek erreklamatu ez
dituztenak. Toki hori berariaz seinaleztaturik ego-
nen da, Nafarroan gerra zibilean eta frankismoan
gertatutako jazoeren azalpena eginda.

4. Betiere, beharrezkoak diren tresnak abiarazi-
ko dira, senitartekoei lagun-egite psikologiko ego-
kia emate aldera desagertutako pertsonen gor-
puzkiak aurkitzeko eta, kasua bada, hobitik
ateratzeko prozesuan zehar.

7. artikulua. Memoriaren tokiak

1. “Nafarroako Memoria Historikoaren Tokia”
figura ezartzen da.

2. Halako toki deklaratu ahalko dira altxamendu
militarrean, gerra zibilean zehar eta diktadura fran-
kistan zehar izandako gertakari bereziki garrantzi-
tsuei lotuta dauden tokiak. Deklarazioa egitea
Nafarroako Gobernuari dagokio, foru lege honeta-
ko 3. artikuluan araututako batzordeak proposa-

men loteslea eginda. Deklarazioa Nafarroako
Memoria Historikoaren Tokien Katalogoan inskri-
batuko da.

3. “Memoria historikoaren toki” deklaratutako
ondasunen titularrak diren administrazio publikoek
ziurtatu beharko dute haien iraunkortasuna, identi-
fikazioa eta seinalizazio egokia.

4. Toki horien titularrak pribatuak direnean, hel-
buru horiek erdiesteko ahaleginak eginen dira,
memoria historikoaren arloko departamentu esku-
dunaren eta pertsona nahiz entitate titularren arte-
ko akordioen bitartez.

II. TITULUA

Administrazio publikoen eta entitate pribatuen

betebeharrak sinbolo eta aipamen frankistak

erretiratzeari dagokionez

8. artikulua. Sinbolo eta aipamen frankisten
errolda

Memoria Historikoaren arloko Koordinazio
Batzorde Teknikoak sinbolo, lelo edo aipamen
frankistei buruzko errolda bat eginen du, eta Nafa-
rroako Gobernuari aurkeztuko dio.

9. artikulua. Sinbolo, lelo eta aipamen frankis-
tak kentzea 

Nafarroako Gobernuak, bere eskumenez balia-
tuz, behar diren neurriak hartuko ditu altxamendu
militarra, gerra zibila eta diktadurako errepresioa
pertsonalki nahiz kolektiboki goratzeko armarriak,
intsigniak, plakak eta gainerako objektu edo aipa-
menak kentzeko. Neurri horien artean, diru-lagun-
tzak edo laguntza publikoak kentzea ere sartu
ahalko da.

III. TITULUA

Diktadura frankistan zehar Nafarroan izandako

gertakarien ikerketa eta ezagupena

10. artikulua. Nafarroako Memoria Historikoa-
ren Agiritegia

1. Nafarroako Gobernuak, departamentu esku-
dunaren bitartez, Nafarroako Memoria Historikoa-
ren Agiritegia sortuko du.

2. Agiritegi hori sortzeko, Nafarroako Gobernu-
ak lankidetza sustatuko du arloarekin lotura duten
artxibo administratibo, erlijioso, militar edo partiku-
larren titular diren erakunde publiko eta pribatue-
kin.

3. Betiere, Nafarroako Gobernuak artxibo publi-
ko nahiz pribatu horien erabilera erraztuko die per-
tsona interesdunei.

11. artikulua. Hezkuntzaren arloa

1. Hezkuntzaren arloko departamentu eskudu-
nak ikasliburuak aztertuko ditu, ziurtatze aldera
haietan informazio egiazko, zabal eta zorrotza
ematen dela gerra zibilean eta frankismoan zehar
Nafarroan gertatutakoei buruz.

2. Nafarroako Gobernuak urteroko Bakearen
eta Giza Eskubideen aldeko Heziketa Programan
behar diren jarduketak sartuko ditu, foru lege
honen helburuak betetzeko.

IV.TITULUA

Monumentu, parke eta elementuak

babestea eta mantentzea

12. artikulua. Memoriaren Parkea

1. Sartagudako Memoriaren Parkeak aintzates-
pen eta babes ofizialik handiena izanen du, horri
buruzko foru araudiaren barruan.

2. Memoriaren Parkea mantentzeko eta hobe-
tzeko gastuak Nafarroako Aurrekontu Orokorren
kargura ordainduko dira.

13. artikulua. Alfontso XII.aren Gotorlekuko
presondegia 

1. Nafarroako Gobernuak behar diren neurriak
hartuko ditu Alfontso XII.aren Gotorlekua edo
Ezkabako Gotorlekua eta bertako hilerria memoria
historikoaren toki gisa babesteko, toki horretan
gerra zibilean zehar egon zen presondegiari eta
hartan gertatutakoei dagokienez. Gotorlekuaren
alboko hilerrian toki bat prestatuko da gotorleku
horrekin zerikusia izandako biktimak, beren seni-
tartekoek identifikatu eta erreklamatu ez dituzte-
nak, hilobiratzeko.

2. Nafarroako Foru Komunitateko erakundeek
presondegi horretan kartzelaratuta egon ziren pre-
soen memoriaren aintzatespen- eta omenaldi-eki-
taldi bat eginen dute urtero, orain arte halakoak
egiten jardun duten herritarren entitateekin batera
lan eginez.

14. artikulua. Frankismoaren esklaboak

Nafarroako Gobernuak frankismoaren esklabo-
en lanaren bitartez eginiko obra guztiak seinalatu-
ko ditu. Seinale horiek honakoak jasoko dituzte:
pertsona horien bizi-baldintzak, esklaboen kopu-
rua eta egoera horiek publikoki ezagutzera emate-
ko garrantzitsuak diren datu guztiak.

15. artikulua. Aitorpen publikoak

1. Berariaz aitortzen da foru lege honetan aipa-
tutako indarkeriaren biktimen duintasunaren alde
nabarmendu diren elkarte, fundazio, entitate aka-
demiko eta erakundeek eginiko lana.

2. Nafarroako Gobernuak behar diren aitorpen
publikoko ekitaldiak sustatuko ditu gerra zibilean
eta frankismoan eraildako pertsonen memoria
ontzeko.

3. Nafarroako Gobernuak, toki entitateekin
batera, bultzatuko du 1936ko uztailaren 18ko kolpe
militarraren ondoren eraildako kargu publiko edo
funtzionarioen aitorpen publiko eta iraunkorra,
plaka, monolito edo aipamen berariazkoen bitar-
tezkoa.

4. Nafarroako Gobernuak hala eskatzen duten
senitartekoei erraztuko die ordain eta aitorpen
petsonaleko ziurtagiria kudeatzea eta lortzea, Jsti-
zia Ministerioak ematen duena, rra zibilean eta
diktaduran jazarpena edo indarkeria pairatu zute-
nen eskubideak aitortu eta zabaldu eta haien alde-
ko neurriak hartzeari buruzko abenduaren 26ko
52/2007 Legeko 4. artikuluan oinarrituta.

Lehen xedapen iragankorra. Memoria Histori-
koaren arloko Batzorde Teknikoaren eraketa

Foru lege honek indarra hartu eta hiru hilabete-
ko epean eratuko da 3. artikuluan aipatzen den
batzordea.

Bigarren xedapen iragankorra. Desagertuta-
ko pertsonen lurperatze kolektiborako hitzarmena
udalarekin.

5.3 artikuluan aipatzen den hitzarmena 3 hila-
beteko epean sinatuko da. Hartara, hobitik jada
atera eta Aranzadi Zientzia Elkartearen biltegian
dauden gorpuzkiak berehala lekualdatuko dira.

Hirugarren xedapen iragankorra. Ekitaldi ins-
tituzionala 

Foru lege hau indarrean sartu ondoko urtean
zehar, Nafarroako Gobernuak biktimei omenaldia
egiteko eta inauguraziorako ekitaldi bat eginen du
parke horretan, Nafarroako Parlamentuarekin, Sar-
tagudako Udalarekin eta 1936ko biktimen senitar-
tekoen elkarteekin lankidetzan.

Laugarren xedapen iragankorra.

3 hilabeteko epean, Nafarroako Gobernuak
plaka bat jarriko du Diputazioaren eraikinaren
fatxadako ageriko leku batean, 1936ko gerra zibi-
lean zehar Nafarroan eraildako foru diputazioko
funtzionarioen eta langileen omenez. Plaka horre-
tako testua gaztelaniaz eta euskaraz idatzita ego-
nen da, eraildako pertsonen izenak jasoko ditu eta
langile publiko horiek Errepublikaren legezkotasu-
naren defentsa egin izana aipatuko du.

Azken xedapenetan lehena. Erregelamendu
bidezko garapena.

Nafarroako Gobernuari ahalmena ematen zaio
foru lege hau aplikatu eta garatzeak eskatzen ditu-
en erregelamendu mailako xedapen guztiak eman
ditzan. Nolanahi ere, 5. artikuluan araututako pro-

tokoloa urtebeteko epean onetsi beharko da,
gehienez ere.

Azken xedapenetan bigarrena. Indarrean sar-
tzea.

Foru lege honek indarra hartuko du Nafarroako
Aldizkari Ofizialean argitaratu eta biharamunean.

Jabeldura, Hezkuntza Departamentuak hezkuntza-azpiegitura publikoei

dagokienez daraman politika orokorrari buruzkoa, Foru Komunitateko

herri eta eskolatze-eremu ezberdinen eskolatze-beharrizanen arabera.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkezturiko jabeldura, Hezkun-
tza Departamentuak hezkuntza-azpiegitura publi-
koei dagokienez daraman politika orokorrari buruz-
koa, Foru Komunitateko herri eta eskolatze-eremu
ezberdinen eskolatze-beharrizanen arabera.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2013ko apirilaren 22an

Lehendakaria: Alberto Catalán Higueras

JABELDURAREN TESTUA

Izquierda-Ezkerra parlamentu-taldeko parla-
mentari Marisa de Simón Caballerok, Nafarroako
Parlamentuaren Erregelamenduan ezarritakoaren
babesean, jabeldura hau aurkeztu du, Eledunen
Batzarrean eztabaidatu eta bozkatzeko:

Hezkuntza Departamentuak hezkuntza-azpie-
gitura publikoei dagokienez daraman politika oro-
korrari buruzkoa, Foru Komunitateko herri eta
eskolatze-eremu ezberdinen eskolatze-beharriza-
nen arabera.

Iruñean, 2013ko apirilaren 15ean

Foru parlamentaria: Marisa de Simón Caballero

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da Vianako

Printzea Sariei izena aldatu eta “Kulturako Nafarroa Saria”, “Elkar-

tasuneko Nafarroa Saria” eta “Mendekotasunaren Arretako Nafarroa

Saria” gisa izenda ditzan.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita Via-
nako Printzea Sariei izena aldatu eta “Kulturako
Nafarroa Saria”, “Elkartasuneko Nafarroa Saria”
eta “Mendekotasunaren Arretako Nafarroa Saria”
gisa izenda ditzan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko apirilaren 22an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Osoko Bilkuran
eztabaidatu eta bozka dadin:

Mozioa, zeinaren bidez Nafarroako Gobernua
premiatzen baita Vianako “Printzea” sariei izena
aldatu eta “Kulturako Nafarroa Saria”, “Elkartasu-
neko Nafarroa Saria” eta “Mendekotasunaren
Arretako Nafarroa Saria” gisa izenda ditzan.

Gure iritziz, monarkiaren erakundea zama bat
da demokraziarentzat; izan ere, erakunde hori ez
da demokratikoa: ez dute herritarrek zuzenean
hautatu, ez ditu errespetatzen berdintasun, mere-
zimendu eta gaitasun printzipioak erantzukizun
publikoko postuetara heltzeari dagokionez, Estatu-
buruak erabateko immunitatea dauka edozein deli-
tu eginda ere, eta diskriminatzailea da, gizonezko-
ei lehentasuna ematen dielako emakumeen
aldean, eta leinuan oinarritzen du bere legitimita-
tea, demokrazia batean hori ulertezina den arren.
Azken batean, Izquierda-Ezkerrak uste du alferre-
ko erakunde bat dela, ez demokratikoa, kostu
handia dakarkiona diru publikoari eta gizarte
demokratiko eta moderno batean onargarriak ez
diren ahalmen eta pribilegioak dituena.

Espainiako Estatuaren egungo burutzak, zeina
armaden buru ere baden, zama gehigarri bat
dauka, bere titularra Espainian gobernatu zuen
azken diktadoreak izendatu zuelako; hau da,
demokratikoki hautatutako bigarren Errepublika
espainiarra erorarazi zuen kolpe militarraren ardu-
radun nagusiak.

Hori guztia gutxi balitz bezala, azken aldi hone-
tan ustelkeria-salaketa larriak egin dira Errege
Etxeko zenbait kideren aurka, hainbesterainokoak
non Cristina de Borbón infanta eta Palmako dukea
bere senarra inputatuta baitaude mozioa idazten
ari garen une honetan, ez aipatzearren Estatubu-
rua azken aldi honetan nahasita agertu izan den
eredugarritasun gutxiko gertakariak. Herritarrek
hautatutako kargu bat balitz, era guztietako eran-
tzukizunak eskatuko zitzaizkion gertakari horienga-
tik, bai eta, seguruenik, berehalako dimisioa ere.

Gauza batengatik edo bestearengatik, kontua da
monarkiaren erakundeak herritarren babesa galdu
duela neurri handi batean azken urteotan –hala diote
azterlan soziologikoek–, hari buruzko ika-mika larria
eta iritzi-aniztasuna eraginez. Esan beharra dago
zoritxarrez ez dagoela herritarren babesa neurtzeko
beste modurik, zeren ez baita aintzat hartzen ez
herritarrek zuzenean hautatzea Estatuburua, ez bere
jarraipenari buruzko erreferendumik egitea.

Horregatik guztiagatik, eta uste dugulako kultu-
raren, elkartasunaren eta mendekotasunaren arlo-
ko lana saritze aldera Nafarroako erakundeek
ematen dituzten sari gorenek adostasun sozial eta
politiko handiena izanen duen izendapena eduki
behar dutela, ondoko erabaki proposamena aur-
keztu dugu:

Nafarroako Parlamentuak Nafarroako Gober-
nua premiatzen du kulturaren, elkartasunaren eta
mendekotasunaren arloko lana saritze aldera
Nafarroako Gobernuak urtero ematen dituen sari-
en izena alda dezan hurrengo deialdietan, halako
moduan non “Kulturako Nafarroa Saria”, “Elkarta-
suneko Nafarroa Saria” eta “Mendekotasunaren
Arretako Nafarroa Saria” deituko diren, “Vianako
Printzea Saria” deitu beharrean.

Iruñean, 2013ko apirilaren 17an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da beharrezkoak

diren neurriak har ditzan, Cintruenigoko udal dermioan Iruña-Madril

errepideko bidegurutzearen alternatibako lanak lehenbailehen egiteko.

MAITE ESPORRÍN LAS HERAS ANDREAK AURKEZTU DU

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkezturiko mozioa, zeinaren
bidez Nafarroako Gobernua premiatzen baita
beharrezkoak diren neurriak har ditzan, Cintrueni-
goko udal dermioan Iruña-Madril errepideko bide-
gurutzearen alternatibako lanak lehenbailehen
egiteko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Sustapen Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2013ko apirilaren 22an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari
atxikitako foru parlamentari Maite Esporrín Las
Herasek, Legebiltzarreko Erregelamenduan eza-
rritakoaren babesean, ondoko mozioa aurkeztu
du, Sustapen Batzordean eztabaidatzeko.

Iragan apirilaren 13an 38 urteko gizon bat hil
zen N-113 eta NA-160 errepideen bidegurutzean

(Iruña- Madril errepideko Cintruénigo inguruko
bidegurutzean), bere motozikletak autobus baten
kontra jotzean.

2012ko azaroaren 13an senar-emazte bikote
bat hil zen bidegurutze berean gertatutako beste
istripu batean. 2011ko uztailaren 1ean bost pertso-
na zauritu ziren leku berean, furgoneta batek
kamioi baten kontra jotzean. Istripu horiek eta
puntu beltz horretan lehenago gertatutako beste
istripu asko kontuan hartuta, konponbide bat bilatu
beharra dago, biktima gehiago eta nahigabe
gehiago ekiditeko.

Badakigu Nafarroako Errepideen 2010-2018 III.
Plan Zuzendarian jasota dagoela bidegurutze
horretan obrak egitea (9. jarduketa), baina ezin
gara 2018ra arte zain egon, ordurako aurreikusten
baita obra hori egitea, hain da handia gertatutako
istripuen kopurua.

Hori dela-eta, ondoko erabaki proposamena
aurkeztu dugu:

“Nafarroako Parlamentuak Nafarroako Gober-
nua premiatzen du beharrezkoak diren neurriak
har ditzan, Cintruenigoko udal dermioan Iruña-
Madril errepideko bidegurutzearen alternatibako
lanak lehenbailehen egiteko, puntu horretako istri-
pu-kopuru handiaren arazo larriari konponbidea
emate aldera”.

Iruñean, 2013ko apirilaren 18an

Foru parlamentaria: Maite Esporrín Las Heras

Mozioa. Horren bidez, Nafarroako Gobernua premiatzen da manten ditzan

abokatuen elkargoekiko lankidetza hitzarmenak, Emakumearentzako

Laguntza Juridikoaren Zerbitzua indartzeko.

BIKENDI BAREA AIESTARAN JAUNAK AURKEZTU DU

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bikendi Barea Aiesta-
ran jaunak aurkezturiko mozioa, zeinaren bidez
Nafarroako Gobernua premiatzen baita manten
ditzan abokatuen elkargoekiko lankidetza hitzar-
menak, Emakumearentzako Laguntza Juridikoa-
ren Zerbitzua indartzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Gizarte Politiketako Batzordean
eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2013ko apirilaren 22an

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeko foru parla-
mentari Bikendi Barea Aiestaranek, Legebiltzarre-
ko Erregelamenduan ezarritakoaren babesean,
ondoko mozioa aurkeztu du, Gizarte Gaietako
Batzordean eztabaidatu eta bozkatzeko.

Iragan apirilaren 10ean, Emakumeari Lagun-
tzeko Zentroko abokatuen taldeko ordezkariek
beren lanari eta 2013rako lankidetza hitzarmena-
ren egoerari buruz informatu zuten Gizarte Politi-
ketako Batzordean egindako agerraldian.

Lan bileran egiaztatu zen Emakumearentzako
Laguntza Juridikoaren zerbitzuak egiten duen
lanaren garrantzia, bereziki bere jarduera garatzen
duenean tratu txarrak edo/eta sexu-erasoen kasu-
etan biktimei lagun eginez, aholku emanez eta
informatuz.

Emakumeari Laguntzeko Zerbitzuaren 2012ko
oroitidazkiak eta Iruñeko Abokatuen Elkargoak
esku-hartzeei buruz emandako datu estatistikoek
erakusten dute egindako lanaren garrantzia; hala-
tan, kontuan hartzekoak eta patxadaz baloratze-

koak dira berehalakotasuna, etengabeko guardia
lokalizatuak eta doakotasuna.

Emakumeari Laguntzeko Zerbitzuko abokatuek
informatu zuten zerbitzuaren finantzaketa-arazoez
eta kobrantzen atzerapenez, bai eta administra-
zioarekiko lankidetza hitzarmenak sinatzeko ara-
zoez ere.

Emakumeen aurkako indarkeriaren arloan
laguntza eta prebentzio-lana modu eraginkorrean
koordinatzeko erakundearteko akordioan –zeina
Nafarroako Gobernuak beste erakunde batzuekin
sinatu baitzuen– ondokoa adierazten zen:

• “(...) jarduketa-jarraibide homogeneoak ezar-
tzea Nafarroako Foru Komunitate osoan, kalitatez-
ko zerbitzua ziurtatze aldera osasun-esparruan
nahiz esparru polizialean, judizialean eta soziale-
an”.

• “Gizonen eta emakumeen arteko tratu eta
aukera berdintasuna bultzatzea, eta profesionalak
prestatzea emakumeen aurkako indarkeriaren egi-
turazko arrazoiei dagokienez eta biktimen beharri-
zan berariazkoei dagokienez”.

• “Beharrezkoak diren giza baliabideak eta bali-
abide material eta teknikoak gaitzea, akordio
honen edukien aplikazio eraginkorra ziurtatzeko”.

Kontuan izanda Nafarroako Gobernuak sinatu-
tako akordioekiko errespetua eta sustapena eta
gai bereziki sentibera baten garrantzia eta ezau-
garriak, eta konbentzituta gaudenez oreka egon
behar dela baliatutako baliabideen eta lortu nahi
denaren artean, Emakumearentzako Laguntza
Juridikoaren Zerbitzua behar adina tresna ekono-
miko iraunkorrez hornitu beharra dago.

Erabaki proposamena:

Nafarroako Parlamentuak Nafarroako Gober-
nua premiatzen du azken urteotako aurrekontu-
dinamika manten dezan, abokatuen elkargoekiko
lankidetza hitzarmenei dagokienez, Emakumea-
rentzako Laguntza Juridikoaren Zerbitzua indar-
tzeko xedez.

Iruñean, 2013ko apirilaren 18an

Foru parlamentaria: Bikendi Barea Aiestaran

Mozioa. Horren bidez, Nafarroako Gobernuari eskatzen zaio Leitzako

Maxurrenea etxeari kultur erabilera emateko.

BILDU-NAFARROA ETA ARALAR-NAFARROA BAI PARLAMENTU-TALDEEK AURKEZTU DUTE

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa eta
Aralar-Nafarroa Bai parlamentu-taldeek aurkezturi-
ko mozioa, zeinaren bidez Nafarroako Gobernuari
eskatzen baitzaio Leitzako Maxurrenea etxeari
kultur erabilera emateko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko apirilaren 22an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduan ezarritakoaren
babesean, honako mozioa aurkeztu dute, Osoko
Bilkuran eztabaidatu eta bozka dadin.

Maxurrenea etxearen erabilerak ibilbide luzea
egin du Amazabal Patronatua eratu zenez geroztik.
Hasiera batean, harreman estua izan zuen Leitzako
LHko eskolarekin, eta ikasleentzako egoitza izan
zen, karitateko mojen ardurapean. Geroago, Maxu-
rreneak ikasleentzako egoitza izateari utzi zion, eta
mojek etxea utzi zuten (1998); hortaz, eraikinak ez
zeukan inolako erabilerarik. Horrenbestez, plan bat
garatu zen, kultur azpiegitura eta museo bihurtze
aldera. Azkenik, Nafarroako Gobernuak Guardia
Zibilaren kuartela izateko laga zuen.

1. ibilbidea

1963-1970 bitartean

1963an, Amazabal izeneko elkartea sortu zen.
Elkartearen estatutuak 1967ko irailean onetsi
ziren, eta Gobernazio Ministerioak 1970eko uztai-
lean onartu zituen.

Fundazioaren helburuak oso argi zeuden, eta
hala jaso ziren estatutuetan: “Fundazioaren helbu-
rua da Leitzaren beharrizan fisikoak eta intelektua-
lak asetzea eta Leitzaren eta bere eskualdearen
edo eragin-eremuaren garapen ekonomiko, sozial

eta kulturala sustatzea eta bultzatzea, bere biztan-
leen bizi-maila igoz hartara”.

Hortaz, patronatuaren ekintzak eta ibilbidea
helburu horietan oinarritu ziren, eta zenbait jardu-
keta garatu zituen: liburutegi publikoa, haur esko-
la, ezgaituentzako zentroa, ikasleentzako bekak,
futbol zelaia, Leitzako LHko ikastetxea, eskolako
frontoia, “Maxurrenea” ikasleentzako egoitza,
“Amazabal” ikasleentzako egoitza...

Bestalde, Amazabal patronatuak hainbat finan-
tzaketa-iturri izan zituen bere sorrerarako eta
ondorengo jardunerako: parrokia, udala, dohain-
tzak eta Sarrió paper-fabrika (enpresa eta langile-
ak)... Halatan, Leitzako paper-fabrikako langileek
ere beren ekarpena egiten zuten patronatuaren
jarduna ziurtatzeko.- Amazabal patronatuaren
estatutuetako 16. artikuluak ondokoa dio: “Socie-
dad Papelera de Leitza, S.A.k eta bere taldeko
beste enpresa batzuek Leitzan dituzten lantokie-
tan zerbitzu ematen duten langileek egun bakoi-
tzeko egindako ekarpen bera eginen diote enpre-
sa horiek Fundazioari urtean, fundazioak nortasun
juridikoa duen bitartean”.

1975

Amazabal Patronatuko kudeatzaile José Manu-
el Lasarte Mugirok ondoko oharra egin zuen:

“Amazabal Patronatua fundazio bat da (...), hel-
buru nagusi duena Leitzarako eta eskualde osora-
ko kultur prestakuntzako zentroak sortzea eta sus-
tatzea”.

“Beharrizan horiek ase ahal izateko, José
Perurena Elola jaunak (...) ondoko ondasunak
eman dizkio dohaintzan Amazabal Patronatuari:
(...) Marijurrenea etxea, lau solairukoa, 270 metro
koadroko orube batean. 1.400 m2-ko finka bat,
etxearen ondoan”.

Halatan, Jose Perurena Elolak eta Victoria
Larrat Tancok Maxurrenea etxea eman zioten
dohaintzan “Amazabal Fundazioa, Leitzako Ongin-
tza Fundazioa” izenekoari. Dohaintzaren baldintza
zen etxeari eman beharreko erabilera:

“Dohaintzan emandako finkak erabiliko dira
horietan egoitza bat, barnetegi bat edo eskola-
etxe bat jartzeko Leitzako Lanbide Eskola Industri-
aleko neska ikasleentzat, edo Amazabal Funda-
zioak egoki iritzitako ongintza-irakaskuntza arloko
beste edozein obratarako”.



Amazabal Patronatuaren aktetan ondokoa esa-
ten zen: “Marijurrena etxea (...) José Perurena
Elola jaunak erosi zuen, eta hark eskuzabaltasu-
nez laga zion Amazabal Patronatuari (...), patrona-
tuak xede kultural eta sozialeko obra baterako era-
bil dezan”.

1978

Amazabal Patronatuak Nafarroako Foru Dipu-
tazioari laga zion Maxurrenea. Dohaintza baldin-
tzatuta zegoen, eta haren erabilera zehaztuta
zegoen. Hartara, lehen dohaintza-emailearen
borondatea eta baldintzak errespetatzen ziren.

“”Dohaintzan emandako finkak erabiliko dira
horietan egoitza bat, barnetegi bat edo eskola-
etxe bat jartzeko Leitzako Lanbide Eskolako ikas-
leentzat, edo Amazabal Fundazioak egoki iritzitako
ongintza-irakaskuntza arloko beste edozein obra-
tarako”.

“Amazabal ongintzako irakaskuntza fundazioak,
Leitzako Ongintzako Fundazioak” doan laga dio
eskritura honetan azaldutako finka Nafarroako
Foru Diputazioari, arestiko klausulan adierazitako
betebeharrarekin”.

“Nafarroako Foru Diputazioak (...) lagapen hori
onartzen du, entitate lagatzailearen eskubide eta
betebeharretan subrogatuta, eta bereziki, eskritura
honen lehen atalean idatziz jasotako betebeharrean”.

Dohaintza-eskritura berean jaso ziren “Amaza-
bal, Leitzako Ongintzako Fundazioaren” estatutu-
ak, eta harenbetebeharrak eta helburuak zehaztu
ziren.

Hortik aitzina, Maxurrenea etxearen adminis-
trazioa Hezkuntza Departamentuaren esku gelditu
zen.

1996

Udalak urratsak egin zituen, etxebizitza zahar-
etxe gisa erabili ahal izateko aukera aztertzeko.

1998

• Udalak Nafarroako Gobernuari Maxurrenea-
ren lagapena eskatu zion, Nafarroako gobernua-
ren zahar-etxe gisa egokitzeko. Nafarroako Gober-
nuak erantzun zuen bere jardueretarako behar
zuela etxea. Geroago, Nafarroako Gobernuak era-
baki zuen, Nafarroako Plan Gerontologikoan, gure
eskualderako instalazioa Betelun eraikitzea.

• 1998ko urrian, udalak berriro eskatu zuen
Maxurrenearen lagapena, kultur jarduerak eta inte-
res publikokoak garatu ahal izateko. Hezkuntza
Departamentuak informatu zuen euskaltegi gisa
erabiltzeko asmoa zuela, eta berriro eman zion
ezetza udalaren eskariari.

• Udalaren eskariek zenbait oinarri zituzten.
Hona:

1. Maxurrenea etxea hutsik zegoen, eta ez zen
ezertarako ere erabiltzen.

2. Udalaren borondatea bat zetorren dohaintza-
emaileek jarritako baldintzekin, eta Leitzan gabe-
zia handia zegoen azpiegituren arloan.

1999

• Udalak aho batez onetsi zuen zuzemenak
egitea kultur etxea Maxurrenean jartzeko eta Nafa-
rroako Gobernuari berriro eskatzeko etxearen
lagapena. Jakina eta agerikoa zenez, Nafarroako
Gobernuak ez zion inolako erabilerarik ematen,
etxea hutsik eta inolako jarduerarik gabe zegoen.
Egoera ikusita, udalak ondorioztatu zuen Maxurre-
neak kultur etxe izateko baldintzak betetzen zitue-
la.

• Bere asmoaren berri emateko, Leitzako Udala
harremanetan jarri zen Nafarroako Gobernuko kul-
tura arloko arduradunekin.

2000

• Urtean zehar, hainbat bilera eta txosten truka-
tu ziren Kultur Jardueretako Zuzendaritza Nagusi-
ko arduradunekin (J.M. Bengoetxea) eta Hezkun-
tza Departamentuko arduradunekin (Trinidad
Eslava).

• Urtarrilean, udalaren hasierako ideiari txosten
landuago bat gehitu zitzaion, eta berriro igorri
zitzaion Nafarroako Gobernuari.

• Otsailean, Nafarroako Liburutegi Publikoen
sareko arduraduna (José Ortega) Leitzara etorri
zen eta bilera bat egin zen Maxurrenea etxean.
Egokitzat jo zuen udalaren proposamena eta
Maxurreneak horretarako baldintzak betetzen zitu-
ela onartu zuen.

• Martxoan, udalaren ordezkariak Nafarroako
Gobernuko “Ondare Historikoaren” atalburuarekin
(Carlos Idoate) bildu ziren, zeinak egokitzat jo bai-
tzuen udalaren proposamena, eta bere atalak
babesa emanen ziola azpimarratu zuen.

• Apirilean, zenbait bilera eta kontakturen oste-
an, Vianako Printzea Erakundea-Kultura eta Turis-
mo Departamentuko zuzendari Juan Ramón Cor-
pas eta Kultur Jardueretako zuzendari J.M.
Bengoetxea bisitan egon ziren Maxurrenean, eta
bilera bat egin zen Nafarroako Gobernuaren eta
Leitzako Udalaren ordezkarien artean. Kultura
Departamentuak ontzat eman zuen udalaren pro-
posamena, eta proposamena garatzeko laguntza
ekonomikoa emateko konpromisoa hartu zuen,
uste baitzuen egokia izanen zela etxea udalari

lagatzea, eta zuzendari nagusiak aldeko txostena
eginen zuela adierazi zuen.

• Ontzat eman ostean, dokumentazio osagarria
igorri zen Kultura Departamentura, departamentu-
ak eskatuta.

• Irailean, Kultura Departamentuaren gomendi-
oz, udalak ofizialki eskatu zion Maxurrenearen
lagapena Ogasun Departamentuari.

• Geroago, bilera bat egin zen Ogasun Zerbi-
tzuko zuzendari Ignacio Carrillo de Albornozekin.
Ogasun Zerbitzuko zuzendariak adierazi zuen Lei-
tzako udalaren proiektua oso interesgarria zela,
baina erantzun bat eman aurretik txostenak eskatu
behar zizkiela auzian zerikusia zuten departamen-
tuei.

• Urrian, Kultura Departamentuko zuzendariak
aldeko txostena igorri zion Ogasun Departamentu-
ari.

• Urrian, Hezkuntza Departamentuak Ogasun
Departamentuari azaldu zion Maxurrenea euskal-
tegi modura erabiltzeko bere plana.

• Hainbat txosten eskatu ostean, Hezkuntza
Departamentuak Maxurrenean euskaltegi bat
paratu nahi zuenez, Ogasun Departamentuak
erantzun zuen Nafarroako Gobernuaren planek
lehentasuna zutela Leitzako Udalaren asmoen
aldean.

• Azaroan, udalaren ordezkariek bilera bat egin
zuten Hezkuntza Departamentuko zuzendari
nagusi Santiago Arellanorekin. Zuzendariak berre-
tsi zuen etxea euskaltegi modura erabiltzeko
asmoa zuela. Udalaren ordezkariek adierazi zuten
urtebete pasatzen utziko zutela, agindutakoa bete-
tzen ote zen ikusteko. Urtebete nahikoa zen ikuste-
ko ea egia ala gezurra zen udalari etxea ez laga-
tzeko Gobernuak urteetan erabilitako argudioa.
Udalak informatu zuen Nafarroako Gobernuak
etxea euskaltegi gisa erabili ezean berriro ere
defendituko zuela bere proiektua eta etxearen
lagapena eskatuko zuela.

2001

• Urtebete igarota, Maxurrenean inolako ekime-
nik abiarazten ez zela ikusita (etxea hutsik zego-
en, inolako erabilerarik gabe), udalak berrriro
eskatu zuen Maxurrenearen lagapena.

2002

•. Urtarrilean, udalaren ordezkariak Hezkuntza
Departamentuko Plangintza Ataleko arduradun J.
Domingo Serverrekin bildu ziren. Bileran, Nafarro-
ako Gobernuak informatu zuen ez zeukala inolako
ekimenik Maxurrenearako; horrenbestez, etxea

udalari ez lagatzeko eragozpen handiena desa-
gertua zen. Alegia, euskaltegirik paratuko ez
zenez, etxea hutsik eta erabilerarik gabe zegoen.

• Otsailean, Nafarroako Gobernuak erabaki
zuen Maxurrenea etxea Barne Ministerioari aloka-
tzea, Guardia Zibilaren kuartel-etxe modura erabil-
tzeko.

• Dohaintza-emaileen baldintza betetzeko,
Gobernuak ondoko “trikimailua” erabili zuen:
“Xedatzea hitzartutako errentamendutik lortzen
diren ordain ekonomikoak erabil daitezen jabetza
tituluan eraikinerako adierazitako xedearekin bate-
ragarriak diren jardueretarako”.

• Urte bereko urtarrilean, Nafarroako Gobernu-
ak Maxurrenea kuartel bihurtzeko laga aitzin,
Nafarroako Gobernuak ondokoa zioen barne txos-
ten batean: “Leitzako Udalak behin eta berriro
eskatu du lagapena. Udala eraikinaren erabilera
baxuaren jakintun da, eta gertutik egiten du jarrai-
pena, aldiro eskatzen duelako etxearen lagapena”.

• Geroago, Nafarroako Gobernuaren erabakia-
ren aurrean, jarduera eta mobilizazio jendetsuak
egin ziren, erabakia baliogabetzea eta etxea kultur
izaerako erabileretarako lagatzea eskatzeko.

2004

• Abuztuan, etxea kuartel bihurtu zen.

• Irailean, Leitzako Udalak berriro eskatu zion
Espainiako Gobernuaren Nafarroako ordezkariari
Maxurrenea etxea herriaren beharrizanak –kultur
etxea– asetzeko erabil zedin.

2006

• Irailean, Leitzako Udalak erabaki zuen Maxu-
rrenea etxea erabil zedin Leitzako bizilagunen egi-
azko beharrizanetarako.

Hamar urte igaro dira Nafarroako Gobernuak
2002an erabaki zuenetik alokairu-araubidean
lagatzea Maxurrenea etxea Barne Ministerioari,
eta azken honek Maxurrenea kuartel-etxe bihur-
tzea erabaki zuenetik.

Bi erakundeen artean sinatutako kontratuak
jasotzen du kontratua sinatu denetik 10 urte igaro-
ta deuseztatzeko aukera, baldin eta errentatzaile-
ak –Nafarroako Gobernua– bere kabuz hala era-
bakitzen badu.

Lagapen horren hamargarren urteurrena gertu
dagoela ikusita, uste dugu urratsak egiteko ordua
dela, Maxurrenea etxea Leitzako herriari itzul daki-
on eta bere jabeek nahi izan zuten erabilera eman
dakion benetan, horretarako egin zuten-eta
dohaintza.

Horrenbestez, leitzarren gehiengoaren eta Lei-
tzako Udalaren borondatea geure eginez aurkez-
ten dugu ondoko

Erabaki proposamena:

1. Maxurrenearen erabilera bakarra kulturala
izan dadin abian jarri beharreko ekimen guztiak
abian jartzeko eskatzen dugu.

2. Nafarroako Gobernuari eskatzen diogu inda-
rrik gabe utz dezan kontratu hori, edo denboran
eta forman egoki den moduan deusezta dezan,

errentamendu-kontratuak horretarako aukera ema-
ten baitu.

3. Nafarroako Gobernuari eskatzen diogu
Maxurrenea etxea baldintzarik gabe laga diezaion
Leitzako Udalari, Leitzako herriaren erreibindikazio
historikoari erantzuteko.

Iruñean, 2013ko apirilaren 18an

Foru parlamentariak: Víctor Rubio Martínez eta
Asun Fernández de Garaialde y Lazkano

Adierazpen instituzionala, zeinaren bidez babesten baita Francisco Etxe-

berriaren hautagaitza Vianako Printzea 2013 Sarirako.

ELEDUNEN BATZARRAK ONETSIA

2013ko apirilaren 22an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak Nafarroako Fusilatu-
en Senitartekoen Elkartearen ekimena babesten

du, Francisco Etxeberria forentseari eman dakion
Vianako Printzea 2013 Saria”.

Iruñean, 2013ko apirilaren 22an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da indartu

ditzan “Julián Gayarre” eta “Pablo Sarasate” nazioarteko lehiaketak.

KULTURAKO,TURISMOKO ETA ERAKUNDE HARREMANETAKO BATZORDEAK ONETSIA

Nafarroako Parlamentuko Kulturako, Turismoko
eta Erakunde Harremanetako Batzordeak, 2013ko
apirilaren 19an egindako bileran, ondoko erabakia
onetsi zuen: “Erabakia. Horren bidez, Nafarroako
Gobernua premiatzen da indartu ditzan “Julián
Gayarre” eta “Pablo Sarasate” nazioarteko lehiake-
tak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du “Julián Gayarre” eta
“Pablo Sarasate” nazioarteko lehiaketek historian
zehar izandako garapena berrikus dezan horien
araudia eta garapena egokitzearren, kultur politika

moderno eta sozialki konprometitu baten beharri-
zanetara.

2. Nafarroako Parlamentuak Nafarroako
Gobernua premiatzen du ziurta dezan aipatu
lehiaketek egokien iritzitako aldizkakotasunarekin
irautea, urte honetan zehar ezagutzera emanez
horien hurrengo deialdiak, bi lehiaketa horiekiko
interes-eremuetan dauden zalantzak uxatzeko.

3. Nafarroako Parlamentuak Nafarroako
Gobernua premiatzen du ahalegin osagarri bat
egin dezan bi lehiaketa horiek Nafarroaren kultur
errealitatean txertatzeko, abiarazi beharreko eki-
menak abiaraziz helburu hori lortze aldera”.

Iruñean, 2013ko apirilaren 19an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da hitzarmen

bat sina dezan Nafarroako Mendi Federazioarekin Mendiko Bideen

Sarea mantendu eta hobetzeko, eta abian jar dezan larrialdiko mendi-

aterpeetan inbertsioak egiteko programa bat.

LANDA GARAPENEKO, INGURUMENEKO ETA TOKI ADMINISTRAZIOKO BATZORDEAK ONETSIA

Nafarroako Parlamentuko Landa Garapeneko,
Ingurumeneko eta Toki Administrazioko Batzorde-
ak, 2013ko apirilaren 19an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da hitzarmen
bat sina dezan Nafarroako Mendi Federazioarekin
Mendiko Bideen Sarea mantendu eta hobetzeko,
eta abian jar dezan larrialdiko mendi-aterpeetan
inbertsioak egiteko programa bat”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du urte anitzeko hitzarmen
bat sina dezan Nafarroako Mendi Federazioarekin,
35.000 euroko erreferentziazko zenbatekoa
duena, gure erkidegoko Mendiko Bideen Sarea
mantentzeko eta hobetzeko.

2. Nafarroako Parlamentuak Nafarroako
Gobernua premiatzen du larrialdiko mendi-aterpe-
etan inbertsioak egiteko urte anitzeko programa
bat abian jar dezan. Programa hori Nafarroako
Mendi Federazioarekin lankidetzan eginen da”.

Iruñean, 2013ko apirilaren 19an

Lehendakaria: Alberto Catalán Higueras

F saila:
GALDERAK

Galdera, jakitekoa babes ofizialeko zenbat etxebizitzatan izan diren kale-

ratzeak.

MAITE ESPORRÍN LAS HERAS ANDREAK EGINA

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkeztutako galdera, jakitekoa
babes ofizialeko zenbat etxebizitzatan izan diren
kaleratzeak.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 22an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari
atxikitako foru parlamentari Maite Esporrín Las
Herasek, Legebiltzarreko Erregelamenduan eza-
rritakoaren babesean, ondoko galdera egin du,
Sustapeneko kontseilariak idatziz erantzun diezai-
on.

Nafarroan hainbesteko langabezia sortu duen
egoera ekonomikoari gehitu zaio familia asko ukitu
dituztela, baita Nafarroan ere, etxegabetzeek.
Horrenbestez, hauxe jakin nahi dut:

Babes ofizialeko zenbat etxebizitzatan gertatu
dira, gaur arte, etxegabetzeak Nafarroan, kopurua
urtez urte zehaztuta? Zer jarrera hartu du Nafarro-
ako Gobernuak horri dagokionez?

Iruñean, 2013ko apirilaren 18an

Foru parlamentaria: Maite Esporrín Las Heras

Galdera, euskaltegi publikoei eta herri ekimenekoei buruzkoa.

BIKENDI BAREA AIESTARAN JAUNAK EGINA

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bikendi Barea Aiesta-
ran jaunak aurkeztutako galdera, euskaltegi publi-
koei eta herri ekimenekoei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 22an

Lehendakaria: Alberto Catalán Higueras

GALDERAREN TESTUA

Bikendi Barea Aiestaranek, Bildu-Nafarroa par-
lamentu-taldeko parlamentariak, Legebiltzarreko
Erregelamenduak adierazten duen bezala, ondoko
galdera idatzia egiten dio Nafarroako Gobernuari:

Euskaltegi publiko eta herri ekimenekoetan
izena emanda dauden eta egon diren ikasle kopu-
ruak. Azken 5 urteetako bilakaera eskatzen dugu,
ikasle kopurua euskaltegika antolatuta.

Iruñean, 2013ko apirilaren 18an

Foru parlamentaria: Bikendi Barea Aiestaran

Galdera, jakitekoa zer neurri hartu dituen edo hartzeko asmoa duen Nafa-

rroako Gobernuak Nafarroan Merkataritza arautzen duen uztailaren

12ko 17/2001 Foru Legearen hirugarren xedapen gehigarria betetzeko.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, jakitekoa zer neurri
hartu dituen edo hartzeko asmoa duen Nafarroako
Gobernuak Nafarroan Merkataritza arautzen duen
uztailaren 12ko 17/2001 Foru Legearen hirugarren
xedapen gehigarria betetzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 22an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Manuel Ayerdi Olaizolak, Legebiltzarreko

Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Nafarroan Merkataritza arautzen duen uztaila-
ren 12ko 17/2001 Foru Legeko hirugarren xedapen
gehigarriak ondokoa ezartzen du:

“Saltoki handi batzuen kokapena eskualde iriz-
pideei -edo gutxienez ere udalez gaindiko irizpide-
ei- jarraikiz egiten da, eta halakoetan, haren era-
gin ekonomikoa (kontribuzioa, zergak, tasak...)
banatu egin beharko litzateke saltokiaren eragin-
peko udalen artean. Horretarako, Nafarroako
Gobernuak aurreikuspen hau garatuko du toki
ogasunei buruzko legediaren barruan, eta dirus-
arreren ehuneko 40 saltokia jartzen den udalaren-
tzat izanen da (ehuneko 50 baldin eta udal bat
baino gehiago ukitzen badu), eta gainerakoa era-
ginpeko udalen artean, horietako bakoitzaren biz-
tanle kopuruaren arabera”.

Hori dela-eta, parlamentari honek hau jakin
nahi du:

• Nafarroako Gobernuak zer neurri hartu ditu
edo hartzeko asmoa du eta zer denbora-aurrei-

kuspen egiten du hirugarren xedapen gehigarri
hori betetzeari dagokionez?

Iruñean, 2013ko apirilaren 18an

Foru parlamentaria: Manuel Ayerdi Olaizola

Galdera, jakitekoa zer neurri hartu dituen edo hartzeko asmoa duen Nafa-

rroako Gobernuak Nafarroan Merkataritza arautzen duen uztailaren

12ko 17/2001 Foru Legearen laugarren xedapen gehigarria betetzeko.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2013ko
apirilaren 22an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, jakitekoa zer neurri
hartu dituen edo hartzeko asmoa duen Nafarroako
Gobernuak Nafarroan Merkataritza arautzen duen
uztailaren 12ko 17/2001 Foru Legearen laugarren
xedapen gehigarria betetzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 22an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Manuel Ayerdi Olaizolak, Legebiltzarreko

Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Nafarroan Merkataritza arautzen duen uztaila-
ren 12ko 17/2001 Foru Legeko laugarren xedapen
gehigarriak ondokoa ezartzen du:

“Nafarroako Gobernuak xedatuko du, toki zer-
gei buruzko legediaren barruan, saltoki handi
baten instalazioaren ondorioz udalek lortutako
dirusarreren ehuneko 10 izatea, gutxienez ere,
udal horietan usadiozko merkataritza sustatzeko”.

Hori dela-eta, parlamentari honek hau jakin
nahi du:

• Nafarroako Gobernuak zer neurri hartu ditu
edo hartzeko asmoa du eta zer denbora-aurrei-
kuspen egiten du laugarren xedapen gehigarri hori
betetzeari dagokionez?

Iruñean, 2013ko apirilaren 18an

Foru parlamentaria: Manuel Ayerdi Olaizola


